
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
२१७ রবীন্দ্র-রচনাবলী
চতুর্থ দৃশ্য
অক্ষয়ের বাসা
জগত্তারিণী, পুরবালা ও অক্ষয়
জগত্তারিণী । বাবা অক্ষয়, দেখে তো, মেয়েদের নিয়ে আমি কী করি । নেপো বসে বসে র্কাদছে ; নীর রেগে অস্থির, সে বলে সে কোনোমতেই বেরোবে না। ভদ্রলোকের ছেলেরা আজ এখনই আসবে, তাদের এখন কী বলে ফেরাব। তুমিই বাপু, ওদের শিখিয়ে পড়িয়ে বিবি করে তুলেছ, এখন তুমিই ওদের সামলাও । [ প্রস্থান পুরবাল । সত্যি, আমি ওদের রকম দেখে অবাক হয়ে গেছি, ওরা কি মনে করেছে
ওরা—
অক্ষয় । বোধ হয় আমাকে ছাড়া আর-কাউকে ওরা পছন্দ করছে না ; তোমারই সহোদরা কিনা, রুচিটা তোমারই মতো ।
পুরবালা। ঠাট্ট রাখে, এখন ঠাট্টার সময় নয়। তুমি ওদের একটু বুঝিয়ে বলবে কিনা বলে । তুমি না বললে ওরা শুনবে না।
অক্ষয় । এত অতুগত ! একেই বলে ভগ্নীপতিব্ৰতা শু্যালী । আচ্ছা, আমার কাছে একবার পাঠিয়ে দাও – দেখি । [ পুরবালার প্রস্থান
নৃপবালা ও নীরবালার প্রবেশ নীরবালা। না, মুখুজ্জেমশায়, সে কোনোমতেই হবে না। নৃপবালা । মুখুজ্জেমশায়, তোমার দুটি পায়ে পড়ি, আমাদের যার-তার সামনে ও
রকম করে বের কোরো না ।
অক্ষয়। ফাসির হুকুম হলে একজন বলেছিল আমাকে বেশি উচুতে চড়িয়ে না, আমার মাথা ঘোরা ব্যামো আছে। তোদের যে তাই হল । বিয়ে করতে যাচ্ছিস, এখন দেখা দিতে লজ্জা করলে চলবে কেন ।
নীরবাল । কে বললে আমরা বিয়ে করতে যাচ্ছি। অক্ষয় । অহো, শরীরে পুলক সঞ্চার হচ্ছে। কিন্তু হৃদয় দুর্বল এবং দৈব বলবান, যদি দৈবাৎ প্রতিজ্ঞা ভঙ্গ করতে হয়— *
নীরবালা । না, ভঙ্গ হবে না। অক্ষয়। হবে না তো? তবে নিৰ্ভয়ে এসে ; যুবক-দুটোকে দেখা দিয়ে আধপোড়া করে ছেড়ে দাও— হতভাগার বাসায় ফিরে গিয়ে মরে থাকুক।

		 এই পাতা শেষ সম্পাদিত হয়েছে ১৭:৪২টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।



		গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	মোবাইল সংস্করণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত বিষয়বস্তুর প্রস্থ সক্রিয় বা নিষ্ক্রিয় করুন







